
Бефар³ эмасман

Барчамизга маълумки, жорий йилнинг 30 апрель 
куни мамлакатимизда янги таҳрирдаги Ўзбекистон 
Конституциясини қабул қилиш бўйича референдум 
бўлиб ўтади. Бугунги кунда юртимизда ушбу тад-
бирни ўтказиш, киритилаётган ўзгартишлар, қўшим-
чалар, уларнинг кундалик ҳаётимиздаги аҳамияти 
ҳақида кенг миқёсда тушунтиришлар олиб борил-
моқда. Таъкидлаш жоизки, мустақил Ўзбекистон та-
рихида биринчи бор асосий Қонунимизга шундай 
кўламдаги демократик принциплар билан бойитил-
ган қоидалар киритилмоқда.

ЭЛНИНГ 
ОВОЗИ –
МА£САДЛАР 

ПАРВОЗИ

Минг ойдан 
афзал кеча

Хусусан,  округ ҳудудида рефе-
рендум ўтказувчи участка комиссия
лари аъзолари тасдиқлангани қайд 
этилиб, белгиланган тартибга муво-
фиқ,  комиссия аъзоларининг ярми-

дан кўпини бир ташкилотда ишлай-
диган шахслар ташкил этишига йўл 
қўйилмагани,  ҳарбий қисмлар, са-
наторий ва дам олиш уйларида, ка-
салхоналар ҳамда бошқа стационар 

даволаш муассасаларида, қамоқда 
сақлаш ва озодликдан маҳрум қи-
лиш жойларида ташкил этилган 
участка комиссиялари бундан мус
тасно эканлиги қайд этилди.

Маълумки, айни дамда округ тар-
кибида 958 та референдум участка-
лари ташкил этилган. Референдум 
участкалари овоз берувчилар учун 
қулай ҳудудларда бўлишига алоҳи-
да эътибор қаратилган. Уларда овоз 
берувчилар учун барча шартша-

роитлар ҳозирланиб, тегишли тар-
тибда жиҳозланди.  

Марказий сайлов комиссияси-
нинг навбатдаги йиғилишида қайд 
этилганидек, референдум участка-
ларида жорий йилнинг 19 апрель 
санасидан муддатидан аввал овоз 
бериш жараёнлари бошланади ва 
26 апрелда якунланади. Айни кун-
ларда фуқаролар хатлови олиб бо-
рилмоқда. 

Тадбирда  ОАВ вакиллари томо-
нидан йўлланган саволларга масъ
уллар томонидан атрофлича жа-
воблар берилди.

10-Тошкент вилояти округ 
комиссияси Матбуот маркази

Янгиланаётган Конституция
да мажбурий меҳнат, меҳнат 
миграция сида дуч келинаётган 
муаммолар, шахс судланган-
лигининг яқин қариндошларига 
таъсири, уйжойлар дахлсиз-
лиги, меҳнатга ҳақ тўлашнинг 
миқдори каби ҳолатларнинг 
ечими ўз аксини топган. 

Жумладан, 21моддада “ҳар 
бир инсон ўз шахсини эркин 
камол топтириш ҳуқуқига эга. 
Ҳеч кимга унинг розилигисиз 
қонунчиликда белгиланма-
ган мажбурият юклатилиши 
мумкин эмас”, 23моддада 
“Ўзбекис тон Респуб ликаси ўз 

ҳудудида ҳам, унинг ташқа-
рисида ҳам ўз фуқароларини 
ҳимоя қилиш ва уларга ҳомий-
лик кўрсатишни кафолатлай-
ди”, 28моддада “шахснинг 
судланганлиги ва бундан келиб 
чиқадиган ҳуқуқий оқибатлар 
унинг қариндошлари ҳуқуқла-
рини чеклаш учун асос бўлиши 
мумкин эмас”, 31моддада “ҳар 
ким уйжой дахлсизлиги ҳуқуқи-
га эга” деган конституциявий 
нормалар киритилгани кела-
жакда халқимизнинг ҳаёти 
ва фаолия тига катта 
ижобий таъсир кўрсатиши 
аниқ.

19 апрелдан муддатидан
олдин овоз бериш бошланади

Ўзбекистон Республикаси референдумини ўтказувчи 
10-Тошкент вилояти округ комиссиясида навбатдаги  матбуот 
анжумани бўлиб ўтди.

Марказий ва маҳаллий оммавий ахборот воситалари ва-
киллари иштирок этган тадбирда жорий жараёнлар хусусида 
округ комиссияси масъуллари ахборот беришди.

Т О Ш К Е Н Т 
вилояти ҳокими 
Зойир Мирзаевнинг 
тегишли фармойи-

шига кўра, вилоят маҳал-
лий бюджетининг 2023 йил 
бошида аниқланган эркин 
қолдиқ маблағлари ҳисоби-
дан ЧИНОЗ тумани тиббиёт 
бирлашмаси туманлар аро 
қўшма шикаст ланиш ва қон 
томирлари жароҳати мар-
кази биносини қуриш ва 
таъмирлаш учун 583 мил-
лион сўм маб лағ ажратила-
ди.

А Н Г Р Е Н 
шаҳар ҳоки-
мининг та-
ш а б  б у с и 
билан 46 
та маҳалла 
ф у қ а р о л а р 

йиғинида яшовчи кам таъ-
минланган, эҳтиёжманд 
оилаларга мевали, манза-
рали дарахт ва турли гул 
кўчатлари тарқатилди.

ЯНГИ ЙЎЛ туманининг 
“Миришкор” ва “Юкса-
лиш” ҳамда М-39 автомо-
биль йўлига олиб чиқувчи 

“Қоратепа” 
маҳаллала-
ридан ўтган 
асосий қат-
новдаги ав-
т о м о б и л ь 

йўли “Туман йўллардан 
фойдаланиш” УК ходимла-
ри томонидан таъмирлан-
ди. Шунингдек, “Қовунчи” 
маҳалласи ҳудудидаги те-
мир йўл ёқасидан ўтган 500 
метр йўл шағаллаштирил-
ди.

ЮҚОРИ ЧИРЧИҚ тумани-
даги 18-сонли умумтаьлим 
мактаби ўқитувчиларига 
халқаро эксперт, Савония 
амалий фанлар универ-
ситети профессори Петри 
Лоунаскорпи Финлян дия 
таълими борасида ўқув се-
минар ўтказди.

ҚУЙИ ЧИРЧИҚ тумани-
даги “TCT Rice” МЧЖ томо-
нидан шоли уруғини экиш 
ишлари бошланди. Бунинг 
учун барча зарур техника-
лар жалб қилинган.

БЕКОБОД туманида-
ги “Тошбой Жўраев агро” 
фермер хўжалигида “Дала 
маданияти – фермер маж-
бурияти” мавзусида ама-
лий семинар ташкил этил-
ди. Унда фермерларга 
Президентимизнинг 
“Дала четларидаги ер 
майдонларида маҳ-
сулот етиштириш 
тизимини такомил-
лаштириш чора-тад-
бирлари тўғрисида”-
ги Қарори атрофлича 
тушунтирилди.

ПОМИДОР, НЕГА НАРХИНГ
БУНЧА “З¤Р”?

Март ва апрель ойининг ўтган даврида юртимиз бозорлари ва супермар-
кетларда кундалик таомномамизда кўп ишлатиладиган, иссиқхоналарда 

етиштирилган помидор, шунингдек, сариқ ва қизил ширин (булғор) қалам-
пирининг улгуржи нархлари кескин кўтарилиб кетди. Айниқса, Рамазон 

ойи да нархнинг бу қадар ошиши аҳоли орасида ва ижтимоий 
тармоқларда турли муҳокамаларга сабаб бўлди.

Бу ҳақда мутахассислар фикри билан қизиқдик. 2

– Маълумки, полиграфия са-
ноати кўп асрлик тарихга эга, – 
дейди корхона иш бошқарувчиси 
Ранил Абдуллаев. – Бугунги кунда 
соҳада илғор технологияларнинг 
қўлланиши сабабли ривож ланиш 
катта, шунга яраша имкониятлар 
ҳам ортиб бормоқда.

40 киши меҳнат қилаётган 
босмахонада иш жараёни конвейер 
усулида амалга оширилади. Даст-
лаб қоғозлар тахланиб, босиш учун 
берилади. Сўнгра махсус ускунада 
саҳифаланади. Устки қисми сил-

лиқлангач, ортиқча жойлари қирқиб 
олинади. Қарабсизки, босма маҳсу-
лот тайёр.

Босмахонадаги турли вазифа-
ларни бажарувчи замонавий ускуна-
лар Германиянинг “Heidelberg” кор-
хонасига тегишли бўлиб, ҳам ишчи 
кучини, ҳам вақтни тежаш имконини 
беради. Махсус бўёқлар ҳам хориж-
дан келтирилади.

Нозима РАСУЛОВА
/Тошкент ҳақиқати/

Жалолиддин ЭСОНОВ
олган суратлар

Қибрай туманида 2012 йилда фаолиятини бошлаган “Jo’rabek 
print” МЧЖ вилоятимиздаги кўзга кўринган босмахоналардан бири. 
Бу ерда асосан “Jurabek laboratories” корхонасида ишлаб чиқарила-
ётган дориларни қадоқлаш учун қутилар тайёрланади. Шунингдек, 
босмахонада тижорат журналлари ҳам нашр этилади.

СИФАТГА ЭЪТИБОР 

£АДО£ДАН
БОШЛАНАДИ

ОКМК: Учқулоч –
ёшлар учун
имкониятлар
кони

Маълумки, Президентимиз ҳудудларнинг ижтимоий-иқтисодий ривожи билан тани-
шиш мақсадида жорий йилнинг 10 февраль куни Жиззах вилоятига борган эди. Мазкур 
ташриф чоғида вилоят фаоллари билан ўтказилган учрашувда мамлакат раҳбари Жиз-
зах вилоятида 2023 йилни “Саноатни ривожлантириш йили” бўлишини таъкидлаб, бу 
бўйича масъулларга бир қатор вазифаларни амалга ошириш белгилаб берилган эди.

БУГУНГИ СОНме³монлари

"Мақсадим – миллий 
каштачилигимизнинг жи-
лолари битил-
ган санъат 
а с а р л а р и 
дараж аси -
даги маҳсу-
л о т л а р н и 
дунё га яна-
да танитиш."

"2021 йилда давлатимиз 
раҳбарининг таклифига 
биноан юртимизга қайтиб, 
бир йил давомида Прези-
дент таълим муассасала-

ри агентлиги тизими-
даги Янги Ўзбекис тон 

университетида про-
ректор вазифаси-

да ишладим."

“Ҳар куни таҳририятга кириб келаётганимда, 
ижодий жамоамиз газетага ишониб мурожаат 
қилаётган одамларнинг оғирини енгил қилишга, 
уларнинг дардига шерик бўлишга ва муаммола-
рини ечишга кўмаклашаётганини кўриб, мақсади-
мизга эришяпмиз, деб мамнун бўламан.”

2

4

2РАМАЗОН µикматлари

Аллоҳ таолога беҳисоб шукрлар бўлсин, бу йилги Рамазон ойи 
ҳар қачонгидан ҳам ўзгача файз, шукуҳ билан ўтяпти. Юртимиз-
нинг барча ҳудудларида бўлгани сингари Тошкент вилоя тида ҳам 
бу муборак ой чинакам ойлар султони сифатида муносиб нишон-
ланяпти.

Энг қувонарлиси, Рамазоннинг дастлабки кунларида муҳтарам Президенти-
мизнинг ташаббуслари ва қўллабқувватлашлари туфайли кўплаб кам таъ-
минланган оилалар юртимиз тарихида илк марта давлат ҳисобидан Умра 
зиёратларини адо этиб келишди. Бу ҳолат нафақат юртимиз, балки дунё 
тарихида ҳам ноёб ҳодиса ҳисобланади.

Адлия сайли

Яхши хабар

TOSHKENT  HAQIQATI

Талабаларга иккинчи 
курсдан бошлаб ОТМ раҳ-
бари томонидан берилган 
сертификат асосида мута-
хассислиги бўйича ўқиш-
дан бўш вақтида ишлаши-
га рухсат этилиши мумкин.

Вазирлар Маҳкама-
сининг «Олий таълим 
муассасалари талаба-
ларини мутахассислиги 
бўйича ишлашига имконият 
яратиш чоратадбирлари 
тўғрисида»ги қарори ло
йиҳаси эълон қилинди.  

Унга кўра, олий таълим 
муассасалари талабалари-
ни иккинчи курсдан (айрим 
таълим йўналишларида 
иккинчи курсдан кейинги 
курслардан) бошлаб олий 
таълим муассасаси раҳ-
бари томонидан берилган 
сертификат асосида мута-
хассислиги бўйича ўқишдан 
бўш вақтида ишлашига 
рухсат этилади. 

Ҳақ тўланадиган ишлаб 
чиқариш амалиёти ва ҳақ 
тўланадиган стажировка 
ўтаётган талабаларни ишга 
қабул қилишда сертификат 
талаб қилинмайди. 

Талабаларни сертифи-
кат асосида мутахассисли-
ги бўйича ишлашига фақат 
олий таълим муассасасида 
ўқиётган даврида рухсат 
этилади. 

Олий таълим, фан ва 
инновациялар вазирлигига 

қуйидагиларни назарда 
тутувчи талабаларга мута-
хассислиги бўйича ишлаш 
ҳуқуқини берувчи серти-
фикат бериш тартибини 
ишлаб чиқиш ва тасдиқлаш 
вазифалари юкланади:  

– сертификат берилади-
ган таълим йўналишлари 
рўйхати;  

– сертификатни таълим 
йўналишлари бўйича қайси 
курсдан бошлаб берилиши; 

– сертификатни бе-
ришда инобатга олинади-
ган ҳолатлар.  

Камбағалликни қисқар-
тириш ва бандлик вазир-
лиги олий таълим муасса-
салари талабалари ўқиш 
даврида мутахассислиги 
бўйича ишлашини инобат-
га олиб, 2024 йилга қадар 
хизматчиларнинг асосий 
лавозимлари ва ишчилар 
касбларининг классифи-
каторини ҳамда малака 
даражаларига эришиш 
схемасига ўзгартириш 
ва қўшимчалар киритиш 
чораларини кўриши таклиф 
этилмоқда.

ЎзА

ЭЛНИНГ 
ОВОЗИ –

МА£САДЛАР 
ПАРВОЗИ

Бефар³
эмасман

Ўзим ҳарбий хизматим давомида яқин 
қариндошининг, ҳаттоки, унча оғир 
бўлмаган айбловлар билан судланган-
лиги учун давлат органларига ишга, 
ўқишга қабул қилинмаган, хизматдан 
бўшатилган, интизомий таъсир чора-
лари кўрилган ҳолатларга кўп гувоҳ 
бўлганман. Бунинг натижасида кўплаб 
салоҳиятли, ватанпарвар ўғилқизлари-
миз ўзи севган, орзу қилган касбларини 
эгаллашларига тўсиқ қўйилган. Шунинг
дек, мактаб ва давлат ташкилотлари 

ходимларининг мажбурий меҳнатга жалб 
этилиши эса деярли одатий ҳолга айланиб 
қолган эди. Эндиликда бундай ҳолатларга 
барҳам берилди ва Конституциямизда 
мустаҳкамлаб қўйилмоқда. Яъни, инсон 
эркинлиги, унинг қадрқимматини юксал-
тириш устувор вазифага айланди.

30 апрель куни бўлиб ўтадиган референдумда турмуш 
ўртоғим ҳамда бундай катта тадбирда илк бор иштирок этаёт-
ган ўғлим билан бирга, албатта, қатнашамиз. Шу билан бирга 
барча фуқароларни референдумда фаол иштирок этишга 
чақираман.

Баҳром МУРОДОВ,
Ўзбекистон Республикаси Жамоат хавфсизлиги 

университети ҳарбий хизматчиси, доцент

Сайилларда туманшаҳар адлия бўлим-
лари, юридик хизмат кўрсатиш марказла-
ри ходимлари, нотариуслар, адвокатлар, 
ФҲДЁ бўлими, Давлат хизматлари маркази 
ва банк ходимлари иштирок этиб, аҳолига 
ҳуқуқий маслаҳатлар беришмоқда.

Қибрай туманидаги марказий спорт 
ўйин гоҳида бўлиб ўтган тадбирда қўллари-
да “Сеники”, “Меники, “Бизники”, “Конститу-
ция – ўзимизники” деган ёзувлар туширил-
ган рангбаранг плакатлар кўтариб олган 
минг га яқин аҳоли қатнашди.

Тадбирда сўзга чиққанлар Конститу-
цияга киритилиши режалаштирилган ўз-
гартиришлар, Бош қомусимизнинг қатор 
моддаларида ёшларнинг ҳуқуқманфаат-
лари, уларнинг таълим ва касбҳунарга эга 

бўлишига оид нормалар акс этаётгани, ре-
ферендум ўтказиш тартиби ҳақида сўзлаб 
беришди.

Сайил давомида хоҳловчилар 5 дан ор-
тиқ йўналишда бепул тиббий кўрикдан ўт-
казилди. Китоблар кўргазмасида янги асар-
лар намойиш этилди. 

Айниқса, ҳунармандчилик маҳсулотла-
ри кўргазмаси, ёш спортчиларнинг чиқиш
лари иштирокчиларга манзур бўлди. Шу-
нингдек, фольклор дастаси аъзолари, 
санъаткорлар ва ёшлар ижросидаги куйқў-
шиқлар барчага кўтаринки кайфият бағиш
лади.

Нозима АРСЛОНОВА
Жалолиддин ЭСОНОВ

олган сурат

Хусусан, хорижий инвесторлар 
билан ҳамкорликда Учқулоч конини 
тиклаш ва камида 600 иш ўрни яратиш 
вазифаси қўйилиб, лойиҳага 200 млн. 
доллар ажратилиши кўзда тутилган 
эди.

Мазкур топшириқларнинг ижросини 
таъминлаш мақсадида “Учқулоч поли-
металл конини комплекс ўзлаштириш” 
инвестициявий лойиҳасининг амалга 
оширилишига старт берилди.

Мазкур объектнинг очилиш маро-
симида Жиззах вилояти ҳокими Эргаш 
Салиев, Тоғкон саноати ва геология 
вазири ўринбосари Аъзам Қодирхонов, 
“Олмалиқ КМК” АЖ Бошқарув раиси 

Абдулла Хурсанов, “Esan Eczacibasi” 
компанияси бош директори Саваш Ша-
хин иштирок этди.

Тадбирда сўзга чиққанлар бу каби 
йирик лойиҳалар Ўзбекистоннинг поли-
металл рудаларни қазиб олиш ва кон-
чилик салоҳиятидан унумли фойдала-
ниш, хом ашё ва тайёр маҳсулот ишлаб 
чиқариб, экспорт қилиш қувватларини 
оширишга қаратилганини таъкидлашди.

Мазкур лойиҳани амалга ошириш 
бўйича Ўзбекистон Республикаси Тоғ
кон саноати ва геология вазирлиги, 
Олмалиқ конметаллургия комбинати 
ҳамда Туркиянинг “Esan Eczacibasi” 
компанияси ўртасида 3 томонлама 
шартнома тузилган бўлиб, қўшма кор-
хона ташкил этилади. Конда разведка 
ишларини олиб бориш, рудани қазиб 
олиш ва қайта ишлаш амалга ошири-
лади.

Кондан йилига очиқ усулда 500 

минг тонна полиметалл руда қазиб 
олинади.

Шунингдек, лойиҳа доирасида йили-
га 500 минг тонна рудани қайта ишлаш-
га мўлжалланган замонавий бойитиш 
фабрикаси қурилади.

Бойитиш фабрикасида йилига 5,4 
минг тонна рух концентрати ҳамда 18,4 
минг тонна қўрғошин концентрати оли-
нади.

Лойиҳа бўйича мавжуд майдалан-
ган рудалар омбори билан майда-
лашортиш узели тўлиқ таъмирланади. 
Ташқи муҳандислик коммуникациялари 
барпо этилади. Автомобиль ва темирй-
ўлларда реконструкция ишлари олиб 
борилади.

Энг муҳими, лойиҳа амалга оши-
рилиши натижасида 600 дан зиёд иш 
ўрни яратилади ҳамда ҳудуднинг ижти-
моийиқтисодий ривожланиши таъмин-
ланади.

Тадбир давомида Учқулоч кони 
фахрийлари ва ёшлари ҳам кон фа-
олияти тикланиши ушбу ҳудудга янги 
нафас олиб кириши ва ёшларга кенг 
имкониятлар эшиги очилишини таъкид
лашди.

Тадбирда “Металлург” маданият 
саройи ижодий гуруҳлари томонидан 
тайёрланган концерт дастури намойиш 
этилди.

ОКМК Ахборот хизмати

“КОНСТИТУЦИЯ –
СЕНИКИ, МЕНИКИ, БИЗНИКИ”

Аввал хабар берганимиздек, вилоятимизнинг туман ва шаҳарларида 
Адлия вазирлиги ташаббуси билан 30 апрель куни бўлиб ўтадиган ре-
ферендум олдидан “Адлия сайли” тарғибот тадбирлари ўтказилмоқда. 
Сайиллар катта шодиёнага айланиб, иштирокчилар мамлакатимизнинг 
бугуни ва эртасига бефарқ эмасликларини кўрсатишмоқда.

Ҳам ўқиб, ҳам ишлаш 
мумкин(ми?)

ОКМК:   Учқулоч –
ёшлар учун имкониятлар кони

Энди оиламга 
нафим тегади
Оҳангарон, Янгийўл шаҳар-

лари ҳамда Чиноз, Ўрта Чирчиқ 
туманларида “Аёллар”, “Ёшлар” 
дафтарларига киритилган хо-
тин-қизларга тадбиркорлик фао-
лиятини бошлаш ҳамда ўзини ўзи 
банд қилишига кўмаклашиш мақ-
садида субсидия асосида тикув 
машиналари тарқатилди.

Хусусан, жорий йилнинг март 
ойида 202 нафар фуқарога тикув 
машиналари шартнома асосида ет-
казиб берилди. Биргина Чиноз тума-
нида 100 нафар фуқаро тикув маши-
налари олди. 

– Тикувчиликка қизиққаним боис 
маҳалламиз ҳоким ёрдамчисига 
субсидия асосида тикув машинаси 
олиш мақсадида ариза топширган 
эдим, – дейди янгийўллик Нилуфар 
Бегматова. – Уч ой давомида ҳунар 
ўргандим. Бугун эса тикув машина-
сини топширишди. Энди тикувчилик 
қилиб оиламга қарашаман.

Бу каби тадбирлар йил якунига 
қадар давом этиб, ижтимоий даф-
тарларга киритилган фуқароларга 
белгиланган тартибда субсидия асо-
сида меҳнат қуроллари тақдим эти-
лади.

ЮТУ£ЛАР 
ХАЙРЛИ ИШЛАРГА 
САРФЛАНМО£ДА
“Ташаббусли бюджет” лойиҳа-

сининг 2023 йилги 1-мавсуми яку-
ни бўйича Янгийўл туманидан тан-
лаб олинган 118 та лойиҳадан энг 
кўп овоз кўп тўплаган 6 та лойиҳа 
ғолиб деб топилган. Шулардан 4 
тасида кўчаларни асфальт билан 
қоплаш, 2 тасида эса кўча чироқла-
ри (трансформатор, симёғоч) би-
лан таъминлаш назарда тутилган.

Туманнинг “Шўралисой” маҳалла-
си 1928 йилда ташкил топган. Аммо 
шу пайтгача маҳалла кўчалари бирор 
марта ҳам таъмирланмаган. “Ташаб-
бусли бюджет” лойиҳасининг 1мав-
сумида ғолиб бўлган маҳалланинг 6 
кўчасидан 3 тасининг 2,5 км. масофа 
қисми асфальтлаб бериладиган бўл-
ди.

Маҳалланинг Темирчи 12 ва Ҳур-
рият кўчалари 4 минг 565 та овоз 
тўплаб, 1,2 млрд. сўмлик лойиҳада 
ғолиб бўлган. Бу кўчаларга яқинда 
ичимлик суви ҳам тортилган эди.

Шунингдек, туманнинг “Ўзбекис
тон” маҳалласидаги 2,5 км.ли 5 та 
кўча ўтган йили “Ташаббусли бюд-
жет” доирасида асфальтлаб берил-
ган эди. Бу йил ҳам маҳалла аҳолиси 
ташаббус кўрсатиб, кўчалари учун 
электр симёғоч ва трансформатор 
ютиб олишди.

“Менинг кўзим ожиз. Уйимда 
кўзи ожизлар учун махсус синтеза-
тор ўрнатилган компьютерим бор. 
Маҳалламга ҳиссам қўшилсин, деб 
компью терга овозлар киритиш билан 
шуғулландим. Натижа яхши бўлди. 
Авваллари 8 ёшли қизим билан кў-
чага чиқиб юришга қийналардик. Ўт-
ган йили йўлларимиз асфальтланди. 
Ҳозир ҳаммаёқ текис, бемалол юриб-
миз”, дейди шу маҳаллалик Ўктам 
Раҳмонқулов.

Тошкент вилояти ҳокимлиги 
Ахборот хизмати

Ижтимоий ҳимоя

Ташаббусли 
бюджет

– Хабарингиз бор, жорий йилнинг январь 
ойида мамлакатимизда қаттиқ совуқ кузатилди, 
– дейди Тошкент туманидаги “Бахтиёр мириш-
кор файз” фермер хўжалиги раҳбари Баҳодир 
Мирзакаримов. – Кескин совуқ таъсирида ис-
сиқхоналарда етиштирилаётган помидорнинг 
пишиб етилиши ва сотувга чиқиши бироз кечик-
ди. Одатда бу мавсумда иссиқхоналарда поми-
дор 90 кунда пишиб етилар эди, бу йил эса 120 
кунга чўзилмоқда. Шу сабабли, бозорларда по-
мидор кам, нархи ҳам кўтарилган. Айни пайтда 
иссиқхоналардаги помидор пишиб етилмоқда. 
Яқин кунларда бозор ва дўконларда помидор 
кўпаяди, нархи ҳам барқарорлашади.

Ўрганишлар натижасида, жорий йилнинг 
24 мартидан 31 мартигача Ўзбекистонда ис-
сиқхона сариқ булғор қалампирининг 1 кило-
грамми улгуржи нархда ўртача 58 минг сўмдан 
78 минг сўмгача сотилгани, бир ҳафта ичида 
34 фоизга ошгани аниқланган. Пойтахтнинг 
деҳқон бозорларида сотувчилар аввалги йил-
ларда булғор қалампирининг нархи бунчалик 
юқори бўлмаганини ва бу йилги ҳолат январь 
ойида республикамизда кузатилган кескин 
совуқ билан боғлиқлигини таъкидлашмоқда.

Бу ҳақда Қишлоқ хўжалиги вазирлиги ҳузу-

ридаги Қишлоқ хўжалигида хизматлар кўрса-
тиш агентлигининг Иссиқхона хўжаликларини 
ривожлантириш бўлими бошлиғи Шавкат Ази-
зов қуйидагиларни маълум қилди. 

– Бугунги кунда республикада 3 минг 188 
та иссиқхона хўжалиги томонидан жами 6 
минг 300 гектар майдонда булғор қалампири 
етиштирилмоқда, – дейди Ш.Азизов. – Жорий 
йилда иссиқхона хўжаликларида 500 гектар-
га яқин ер майдонида ширин булғор қалам-
пири экилган. Айни кунларда бозорлардаги 
ушбу маҳсулот нархининг кўтарилишига ҳам 
январь ойидаги кескин совуқ таъсир қилди. 
Яъни, ўсимлик вегетация даврида етарли 
даражада иссиқлик билан таъминланмагани 
сабаб бўлди. Негаки, иссиқхоналарда булғор 
қалампири етиштириш 20 даража иссиқликни 
талаб қилади. Агар ҳарорат бундан пасайиб 
кетса, сабзавот "стрессга тушиб", ривожла-
ниши секинлашади. Бу йилги ҳолатда сабза-
вотнинг етилиш даври 2025 кунга кечиккан. 
Ҳозирда мамлакатимиздаги иссиқхоналарда 

аҳоли эҳтиёжини қондириш, ички бозор-
ларни таъминлаш учун етарли 
миқдорда булғор қалам-
пири етиштирилмоқда. 
Апрель ойи нинг иккинчи 
ярмида булғор қалампи-
рининг нархи барқа-
рорлашиши ку-
тилмоқда. 
Ўз мухбиримиз

ПОМИДОР, НЕГА НАРХИНГ
БУНЧА “З¤Р”?



Ў зб е к и с т о н 
Республикаси Ва-

зирлар Маҳкамасининг 
“2020-2025 йилларда ки-
тобхонлик маданиятини 
ривожлантириш ва қўл-
лаб-қувватлаш миллий дас-
турини тасдиқлаш тўғри-

сида”ги қарори ижросини 
таъминлаш мақсадида 10-15 
апрель кунлари Республика-
мизнинг барча ҳудудларида 
“Китобсевар миллат” шиори 
остида “Китобхонлик ҳаф-
талиги” ўтказилди.

Журналистнинг нони 
қаттиқ, бунинг устига улуғ 
устозимиз Зиёд Есенбоев-
нинг таъбири билан айт-
ганда, у бой ҳам бўлмай-
ди. Хўш, унда журналист 
нимаси билан фахрлана-
ди, нима учун одамлар бу 
касбни танлайди? Меним-
ча бунинг жавоби шун-
дай: журналист жамиятда 
адолат ва ҳақиқатни ҳи-
моя қилиш, одамларнинг 
дардига малҳам бўлиш, 
муаммоларга ечим топиш 
учун курашади. Шунинг 
учун бу касб соҳиблари-
га Ўзбекистон Респуб-
ликаси Конституцияси-
да Конституция вий 
институт мақоми 
берилган. Бундан 
фахрланмай бўла-
дими, ахир.

TOSHKENT  HAQIQATI 3

Ҳафталик

"Тошкент ҳақиқати" йўқлови

Тошкент тумани Ахборотку-
тубхона марказида ҳам ҳаф-
талик юқори савияда ташкил 
этилди. Ҳафталик давомида 
ёзувчи ва шоирлар билан уч-
рашувлар, давра суҳбатлари, 
интеллектуал ўйинлар, китоб 
ярмаркалари ва янги нашр 
этилган адабиётлар кўргазма-
си ўтказилди. 

Айниқса, атоқли ёзувчи Аб-
дулла Қодирий таваллудининг 
129 йиллиги муносабати билан 
ташкил этилган давра суҳбати 
иштирокчиларда илиқ таассу-
рот қолдирди. 

Ўзбекистон халқ шоири 
Муҳаммад Юсуф ижодига 
бағишланган “Эл суйган шоир” 
бадиий кечасида эса шоир 
қаламига мансуб шеърларга 

басталанган қўшиқлар ижро 
этилиб, баҳру байт беллашув-
ларига уланиб кетди.

– Бундай маънавиймаъ-
рифий тадбирлар китобхон 
ёшларимиз кўпайишига 
ижобий таъсир кўрсатади, 
– дейди Ахбороткутубхона 
маркази директори Озода 
Қурбонова. – Ҳафталик дои-
расида мутахассисларимиз 
китобхонлар излаган адаби-

ётларни электрон кутубхона-
миздан топишда, шунингдек, 
талабаёшларга турли мавзу-
ларда рисола, сценарийлар 
тайёрлашга ёрдам беришди.

Ҳафталик Соҳибқирон 
Амир Темур ҳаётидан сўзлов-
чи “Буюк алломалар ҳамиша 
барҳаёт” номли тадбир билан 
якунланди.

Аллома АЗИЗОВА
/Тошкент ҳақиқати/

САДОҚАТ ВА ФИДОЙИЛИК
СО¥ИБИ

Асли қашқадарёлик Э. Жу-
маев ёшлигидан электротех-
ника, автомобилсозлик, ай-
ниқса, аэрокосмик кемаларга 
қизиққан. Уйида бирон бир 
техник асбоб бузилиб қолса, 
албатта, очиб кўриб, ўзи ту-
затарди. Ҳар доим қандайдир 
янгилик қилишни хоҳларди.

– Ҳеч иккиланмай Тош-
кент давлат техника универ-
ситетининг материал техно-
логияси йўналишига ўқишга 
кирдим, – дейди Э. Жумаев. 
– 2014 йилда бакалавр босқи-
чини битириб, Германия қўш-
ма корхонасида қисқа муддат 
муҳандис бўлиб ишладим. 
Ўша йили Кореянинг Сежонг 
университети нанотехноло-
гиялар ва илғор материал-
лар технологияси йўналиши-
да магистратурани бошлаб, 
2016 йилда тамомладим. 
2017 йилдан докторантура-
да ўқиб, 2021 йилда техника 
фанлари доктори унвонини 
олдим.

Э. Жумаев Жанубий Ко-

реядаги 7,5 йиллик фаолияти 
давомида 267 турдаги янги 
қотишмаларни кашф қилди. 
Улардан олтитаси халқаро 
патент олган. Шунингдек, 
дунёга машҳур “Samsung 
Electronics”да телефонлар 
вазнини пасайтириш бўйича 
янги турдаги наноматери-
аллар ишлаб чиқариш ло
йиҳасида ҳам 2 йил фаолият 
юритди. 

– Шу билан бирга, “Hyundai 
Motors”, “NASA” лойиҳала-
рида ҳам қатнашдим, – дея 
давом этди Э. Жумаев. – Ба-
тарея қувватини сақлаш бўйи
ча “Tesla”дан кейинги ўринда 
турувчи “Ioniq 5” электромо-
биллари бўйича таклифлар 
ишлаб чиққанман. 2021 йил-
да давлатимиз раҳбарининг 
таклифига биноан юртимизга 
қайтиб, бир йил давомида 
Президент таълим муассаса-
лари агентлиги тизимидаги 
Янги Ўзбекистон университе-
тида проректор вазифасида 
ишладим.

Шу вақт давомида Э. Жу-
маев янги ихтиролар яратди. 
Улар ҳам халқаро экспертлар 
томонидан юқори баҳоланди. 
Хусусан, “Юқори даражада 
мустаҳкамлик ва эгилувчан-
ликка эга никель асосли янги 
суперқотишмалар” ихтироси 
халқаро патентга лойиқ то-
пилди. Бу ихтиро аэрокосмик 
ва автомобилсозлик соҳала-
ри учун муҳим янгилик бўлди. 
Янги суперқотишма енгил бў-
лиши билан бирга, жуда юқо-
ри ҳароратга бардошли деб 
топилди. 

Бу муваффақиятлардан 
сўнг Элёржон Жумаев ОКМ-
Кга таклиф этилди. Ҳозирда 
у Бошқарув раисининг нано-
технологиялар ва янги мате-
риаллар бўйича маслаҳат-
чиси лавозимида фаолият 
юритиб келмоқда. Шунингдек, 
комбинатда ҳам турли ихти-
роларни амалга оширмоқда. 
Жумладан, унинг жамоаси 
билан аммо ний актома ҳамда 
никель асосли суперқотишма 

бўйича қилган ишлари 
ўтган йилнинг ноябрь 
ойида Жанубий Корея-
да дунёнинг 50 дан ор-
тиқ илғор мамлакатлари 
иштирок этган наномате-
риаллар симпозиумида 
“Энг яхши ишланма” но-
минациясига лойиқ кўри-
либ, олтин медаль билан 
тақдирланди.

Таъкидлаш жоизки, 
бугунга қадар Э. Жума-
ев 8 дан ортиқ халқаро 
патент олган. 300 га яқин 
ихтироларининг 260 дан 
ортиғи йирик ишлаб чиқа-
ришга жалб қилинган.

Э. Жумаевнинг режа-
лари катта. Хусусан, янги 
турдаги ишлаб чиқариш 
материаллари сонини 
ошириш ва ҳозирда дунё
да ноёб бўлган материал

ларни янги технология лар 
асосида ишлаб чиқиш мақ-
садида изланмоқда. Ком-
бинатда бунинг учун етарли 
шартшароитлар яратилган. 

Ўтган йилнинг охирида 
Жанубий Корея Миллий Ас-
самблеяси томонидан ОКМК-
га 15 млрд. вон (12 млн. АҚШ 
доллари атрофида) миқдори-
да грант ажратилиши бўйича 
қарор қабул қилинган эди. 
Ушбу маблағнинг катта қисми 
замонавий ярим саноат тех-
нологияларини олиб келиш 
учун йўналтирилиши кўзда 
тутилган. Натижада, янги 
кашфиётлар яратиш учун 
имкониятлар кенгаяди. Шу-
нингдек, комбинатда ишлаб 
чиқарилган маҳсулотларни 
Осиё, Европа ва Америка бо-
зорларига чиқариш вазифаси 
бажарилади.

Суҳробжон САДИРОВ
/Тошкент ҳақиқати/

Жалолиддин ЭСОНОВ 
олган сурат

Орамиздаги одамлар

NASA ходими
ОЛМАЛИҚДА

“Олмалиқ кон-металлургия комбинати” 
акциядорлик жамия ти доимий равишда 
йиллик режаларни муддатидан олдин ба-
жариб келади. Бунда комбинатда фаолият 

юритаётган тажрибали ходимларнинг 
ҳиссаси катта. Улардан бири – илгари 

NASA аэро космик агентлигида фаолият 
олиб борган Элёржон Жумаевдир.

Китобсеварларни
бирлаштирган
7 кун

Бугун яхши бир 
баҳонада ана шундай фидойи, 

масъ улиятли ва бесаранжом касбни 
ўттиз беш йилдан буён эъзозлаб кела-

ётган ҳамкасбимиз Абдулла Маъдиев 
тўғрисида икки оғиз сўз айтишни ният 
қилдик.

...Кечагидек эсимда. “Тошкент ҳа
қиқати” газетасида бўлим мудири лавози-

мида ишлардим. Вазифам тақозоси билан 
вилоят нинг шаҳар ва туманларига тезтез 
хизмат сафарларига борардим. 1988 йил-
нинг июнь ойида навбатдаги сафар Оққўрғон 
туманига бўлди. Белгиланган тартибга кўра, 
туман партия қўмитасига кирдим. Бу ерда 
қадрдонимиз Қамбарали Омонов бўлим 
бошлиғи бўлиб ишларди. Ўзаро суҳбат 
чоғида у “кеча райкомнинг навбатдаги 
Пленумида туман газетаси муҳаррир-
лигига сайлов бўлиб ўтди. Беш нафар 
номзод кўриб чиқилди, муҳокамалар-
дан сўнг туман иж роия қўмитасининг 
масъул котиби бўлиб ишлаб келаётган 
Абдулла Маъдиев муҳаррир этиб сай-
ланди”, деб қолди.

Янги муҳаррир билан танишиш мақса-
дида “Мўл ҳосил учун” газетаси таҳририя-
тига бордим. Абдулла Маъдиев билан бў-
либ ўтган дастлабки суҳбатимизданоқ унинг 
босиқ ва мулоҳазакорлиги, ҳар бир масала-
га масъулият билан ёндашишини ҳис қил-
дим. Қаранг, мана шу учрашувимизга ҳам 
35 йил бўлибди. Кейинчалик мен Тошкент 
вилоя ти ҳокимлигининг бош нашри – “Тош-
кент ҳақиқати” ва “Ташкентская правда” 
газеталарига ўн йил давомида бош муҳар-
рирлик қилдим. Шу йиллар ичида Абдулла 
Маъдиев билан янада бақамти ва ҳамкор-
ликда ишлай бошладик.

Газетачиликнинг ёзилмаган қонуниятла-
ри ҳам бор. Менинг назаримда унда ишлов-
чи журналист, айниқса, бош муҳаррирда 
билим ва тажрибадан ташқари, журъат ва 
жасорат, касбига фидойилик, адолат ва 
ҳақиқат учун ҳамиша курашга қодирлик хис
латлари бўлиши керак. Мен биргаликда ўт-
ган йиллар давомида Абдулла Маъдиев да 
ана шундай ижобий жиҳатларнинг мужас-
сам эканига кўп марта гувоҳ бўлганман. 
Шунинг учун ҳам туманга раҳбарлик қилган-
ларнинг барчаси А.Маъдиевга ишонч бил-
диришди. Нега? Бунинг жавобини қуйидаги 
мисоллардан топиш мумкин.

Тенгдош журналистлар яхши билишади, 
ўтган асрнинг 90йилларига келиб газета-
ларда иқтисодий инқироз ҳолати кузатила 
бошлади. Харажатлари партия бюджетидан 
қопланиб турувчи нашрлар бюджетдан чиқа-
рилди. Энди ҳар бир таҳририят ўзиниўзи 
маблағ билан таъминлашга ўтди. Табиийки, 
газеталарнинг асосий манбаси обунадан ту-
шадиган маблағга боғлиқ бўлиб қолди. Ал-
батта, буни эплаш ҳам керак эди. Хуллас, 
ўша йиллари айрим босма нашрлар чиқмай 
ҳам қолди. Абдулла Маъдиев вазият ни ўн-
глаб олиш учун астойдил ҳаракат қилди. 

Ишлар изга тушиб кетгунича, ўзи пиёда 
қолса ҳам, таҳририятнинг хизмат ма-

шинасини сотиб, газетанинг мунта-
зам чиқишини таъминлади.

Унинг ташаббуси ва саъйҳаракатлари 
билан газетанинг мазмунмоҳияти ва ди-
зайни ҳам тубдан ўзгарди. Нашр туман аҳ-
лини қийнаётган муаммоларни, раҳбарлар 
томонидан йўл қўйилаётган камчиликларни 
жамоатчилик эътиборига дадил олиб чиқа 
бошлади. Абдулла Маъдиевнинг фикрича, 
бундай газетанинг эндиликда тор маънода-

ги “Мўл ҳосил учун” номи билан чоп 
этилиши мақбул эмас эди. Шу тариқа 1991 
йилнинг 1 январидан нашр “Оққўрғон овози” 
номи билан чиқа бошлади. Буларнинг ҳам-

маси матбуотни ривожлантириш йўлида 
А. Маъдиев томонидан кўрсатилган чина-
кам фидойилик эди.

Журналистикада кўрсатилган жасорат 
қимматга тушган пайтлар кўп бўлган. Аммо 
Абдулла Маъдиев танлаган йўли – адолат 
ва ҳақиқатни ёзишдан бир зум ҳам ортга 
чекинмади. Мана бунга бир мисол. Шундай 
даврларни бошимиздан кечирдикки, мил-
лий анъана ва қадриятларимизга қарши 
кураш авж олди, ҳатто миллий айёмимиз 
Наврўзни ҳам эскилик сарқити сифатида 
нишонлаш тақиқланди. Ана шундай таҳли-
кали бир пайтда Абдулла Маъдиев Тош-
кент давлат университети доценти, тарих 
фанлари номзоди Шавкат Миралимовнинг 
“Наврўз миллий байрамимиз” номи билан 
нашр этилган китобидаги қатор мақола-
ларни қўрқмасдан газетада эълон қилди. 
Шундан кейин “Оққўрғон овози”ни сўрай-
диган, излаб топиб ўқийдиган ўқувчилар 

сони ортиб борганига гувоҳ бўлганман.
Адолат тантанасига холис фикр ва танқид 

орқали эришилади. Танқид эса ҳеч кимга ёқ-
маслиги кундай равшан. Ҳақиқатни ўқиш, 
тафаккур қилиш, муаммоларнинг илдизи-
га етиш ва ечимларни топиш эса жамиятга 
ғоят да фойдалидир. Шунинг учун газетхон-
лар журналистдан кўпроқ танқидни кутади. 
Аммо танқиднинг масъулияти ҳам катта. 
Бунинг устига айрим раҳбарлар томонидан 
босим ўтказиб турилса борми, аҳволнинг 
мураккаб лашиб қолишини кимким, бош 
муҳаррир сифатида кўп марта бошимдан ўт-
казганман. Назар ташласам, Абдулла Маъ-
диев ўзининг ҳаловатидан воз кечиб бўлса 
ҳам ҳақиқатни рўёбга чиқариш учун ҳеч нар-
садан қайтмайдиган муҳаррирлардан экан.

Бунга ўз даврида вилоят миқёсида катта 
акссадо берган иккита мисол келтираман. 

Туман газетасининг 2001 йил 22 ав-
густдаги 34сонида “Қачонгача Қодир-

нинг қовоғига қаралади?” сарлавҳали 
мақола чоп этилди. Мақолада кичик ва 

ўрта бизнесни ривожлантириш учун бери-
ладиган микрокредитларни ажратиш бўйича 
ҳукумат қарорининг ижроси АТ “Пахтабанк” 
Оққўрғон тумани бўлими бош қарувчиси Қо-
дир Аҳмаджановнинг мижозлар билан бўлган 
қўпол муомаласи танқид қилинди. Мақола 
муҳокама қилиб, чора кўриш учун АТ "Пахта-

банк"нинг Тошкент вилояти бўлими-
га юборилади.

Таомилга кўра, банкнинг вилоят бўлими 
мақолани муҳокама қилиб, таҳририятга жа-
воб хати юборса масала ёпиларди. Афсус
ки, бундай бўлмайди.

Мутасаддилар Оққўрғонга бориб, мижоз 
ташкилотларнинг ҳисобчиларини йиғиб, 
улардан мажбурлаб тушунтириш хатлари 
олишди. Бухгалтерлар ҳар куни иши ту-
шадиган банк бошқарувчисини ёмон де
йишдан қўрқишади, албатта. Тушунтириш 
хатларига асосланиб, вилоят банки раҳба-
рияти таҳририятдан раддия беришни та-
лаб қилади. Таҳририят ҳам бўш келмайди. 
Адолат қарор топиши учун бу воқеа билан 
боғлиқ барча ҳужжатларни тўлдирган ҳолда 
банкнинг республика бошқарувига мурожа-
ат қилади. Шундан сўнг махсус комиссия 
тузилиб, текширув ўтказилади ва газетада 
берилган фактлар ўз тасдиғини топади. 
Кейин “Оққўрғон овози” газетасида “Тўртин-
чи ҳокимият” рукни остида “Газета туҳмат 
қилмайди” сарлавҳаси билан қайта чиқиш 
қилинади.

Мен нима учун ушбу воқеага бунчалик 

батафсил тўхталдим. Ана шу мақола Аб-
дулла Маъдиевнинг принципиал раҳбар 
сифатида жамоатчиликка оммавий ахбо-
рот воситаларининг ҳақиқий тўртинчи ҳоки-
мият эканини амалда исботлаб берганини 
таъкид ламоқчиман.

Иккинчи мисол: “Оққўрғон овози” газе-
тасининг 2007 йил, 18 февралдаги 8сони-
да “Банк “сири”ми, бошқарувчи “сири”ми?” 
сарлавҳаси остида “Халқ банки” ва “Пахта-
банк” акциядорлик тижорат банклари туман 
бўлими бошқарувчиларининг Низомга зид 
хаттиҳаракатлари ҳақида мақола эълон 
қилинади. Унда Ўзбекистон Республикаси 
Президентининг 2006 йил, 23 мартда қа-
бул қилинган “Шахсий ёрдамчи, деҳқон ва 
фермер хўжаликларида чорва молларини 
кўпайтиришни рағбатлантириш чоратад-
бирлари тўғрисида”ги 308қарори ижроси 
танқидийтаҳлилий ўрганилган эди.

Мақолада Президент қарорида қишлоқ 
аҳолисини иш билан таъминлаш, кам таъ-
минланган оилаларга шартшароитлар 
яратиш, ўзларини тиклаб олишлари учун 
имтиёзли (4 фоизли) кредитлар ажратиш 
назарда тутилганлиги, қарор ижросини 
таъминлаш мақсадида туман ҳокимининг 
тегиш ли фармойиши чиқарилиб, унда 
маҳалла фуқаролар йиғинлари тавсияси-
га кўра шакллантирилган рўйхат асосида 
кредит бериш қатъий белгилаб қўйилган-
лигига қарамасдан, банклар раҳбарла-
ри томонидан турли баҳона ва “ўйин”лар 
орқали рўйхатга киритилмаган фуқаро-
ларга кредитлар ажратилгани очиқлана-
ди.

Жамоатчиликнинг эътибори-
га тушган ушбу мақола банкларнинг 
республика бош қаруви раҳбарияти 
томонидан ўрганилиб, туман бўлимини 
бошқараётган ҳар иккала раҳбар ўз вази-
фасидан озод этилади. Аслида “Оққўрғон 
овози” газетаси саҳифаларида эълон қи-
линган бундай долзарб мавзудаги мақола-
ларни кўп лаб келтириш мумкин.

Абдулла ака суҳбатларимизнинг бири-
да камтарлик билан “Ҳар куни таҳририятга 
кириб келаётганимда, ижодий жамоамиз 
газетага ишониб мурожаат қилаётган одам-
ларнинг оғирини енгил қилишга, уларнинг 
дардига шерик бўлишга ва муаммоларини 
ечишга кўмаклашаётганини кўриб, мақса-
димизга эришяпмиз, деб мамнун бўламан”, 
деган эди. Аслида Абдулла Маъдиев 57 
йилдирки, шу элнинг фаровонлиги, шу юрт-
нинг равнақи ва тараққиёти йўлида фидойи

лик билан меҳнат қилиб келмоқда. Таъкид
лаганимиздек, 35 йилдан буён “Оққўрғон 
овози” газетасининг бош муҳаррири сифа-
тида нафақат оққўрғонлик ларнинг, балки 
вилоят жамоатчилигининг эътирофи, ҳур-
мат ва эътиборига сазовор бўлиб юрибди.

Абдулла Маъдиев ҳақида сўз борар 
экан, ҳамкасбимизнинг устозлик мақомини 
ҳам бекаму кўст бажариб келаётганини ай-
тиб ўтиш ўринли бўлади. Унинг ташаббуси 
билан таҳририят қошида ташкил этилган 
ижодий мактабда журналистика касби сир-
ларини эгаллаган кўплаб ёш ижодкорлар 
бугун республикамиздаги етакчи нашрлар-
да самарали фаолият юритиб келмоқда.

Яна бир гап. Абдулла Маъдиев ўзбек 
мумтоз адабиётининг етук намояндаларидан 
бири Юсуф Сарёмийнинг чевараси эканини 
кўпчилик билмайди. Энг муҳими, катта бо-
босидаги истеъдод унга ўтган. Ижодкорнинг 
китобхонлар томонидан катта қизиқиш билан 
қабул қилинган “Умрим зарварақлари”, “Зул-
матдан зиё”, “Етти ота”, “Бобом – фахрим ме-
нинг”, “Ватан ширин”, “Бундай гўзал ватан яна 
қайда бор” номли шеърий ва публицистик ки-
тоблари ана шу истеъдод маҳсулидир.

Ўзбекистон Ёзувчилар ва Журналистлар 
уюшмалари аъзоси, бир қатор мукофотлар 
соҳиби, ижодий танловлар ғолиби, “Антик 
дунё” “Antique World” халқаро илмий акаде-
мияси профессори Абдулла Маъдиев шу кун-
ларда ўзининг 75 баҳорини нишонламоқда. 
Кўз тегмасин, ҳамон йигитлардек навқирон 
ва серғайрат қадрдонимизга кўпчиликнинг 
ҳаваси келади. Ниятимиз, умри зиёда бўл-
син, ижодига барака берсин. Янги Ўзбе-
кистон ёшларини ватанпарварлик руҳида 
тарбиялашдек масъулиятли ишларида му-
ваффақиятлар ёр бўлсин.

Фатҳиддин МУҲИДДИНОВ

Албатта, 
 Рамазоннинг ³ар ку-
нида барча мусулмон-
лар учун ºабул бўла-

диган бир дуо бор.
Ҳадиси ШАРИФ

Нега 
шундай 
деймиз

Рамазоннинг учинчи даҳаси, 
яъни Қадр кечаси куни вилояти-
мизда Қуръони карим хатмла-
ри ниҳояланади. Чунки Қуръони 
карим айнан Қадр кечасида но-
зил бўла бошлаган. Аллоҳ таоло 
марҳамат қилади: «Албатта, Биз 
уни (Қуръонни “Лавҳулмаҳфуз”-
дан биринчи осмонга) Қадр кеча-
сида нозил қилдик. (Эй, Муҳам-

мад!) Қадр кечаси нима эканини 
Сизга не ҳам англатур?! Қадр ке-
часи минг ойдан яхшироқдир. 
У (кеча)да фаришталар ва Руҳ 
(Жаброил) Парвардигорларининг 
изни билан (йил давомида қили-
надиган) барча ишлар (режаси) 
билан (осмондан ерга) тушарлар. 
У (кеча) то тонг отгунича саломат-
ликдир» (Қадр сураси).

Бу муборак кечада шу йилдан 
келгуси йилгача бўладиган ишлар, 
ҳукмлар, ризқлар, ажалларнинг 
миқдори ўлчанади. Аллоҳ таоло 
бир йиллик тақдирни фаришта-
ларга билдиради ва бу йил тақдир 
қилинган нарсаларни уларга ёзиб 
қўймоқликни амр этади.

Бу муборак кечанинг қадри 
улуғдир. Қадр сўзи икки хил маъ-

нода – қадри улуғ, иккинчиси, миқ-
дор, яъни бандаларнинг тақдири-
ни белгилашдир. Унда инсоният 
тарихида мисли кўрилмаган бир 
кеча ҳақида – инсонларга дунё 
ҳаётидан чин инсоний ҳаёт кечи-
риб ўтиш йўлйўриқларини кўрса-
тиб берадиган сўнгги мукаммал 
илоҳий дастуриламал бўлмиш 
Қуръони карим нозил бўла бошла-

ган ниҳоятда қадрли Қадр кечаси 
ва унинг фазилатлари ҳақида сўз 
боради.

Қадр кечаси шарофатли ҳукм-
лар чиқариш ва ўлчашбелгилаш, 
Аллоҳ таоло томонидан ушбу ке-
чада Ўзи хоҳлаган кишига ризқна-
сиба белгиланиши ва бу ишлар 
тақсимотини тадбир қилувчи фа-
ришталарига топшириш кечаси 
бўлгани учун Парвардигор Ўз эл-
чиси эътиборини шу фазилатли 
кечага қаратмоқда.

Имом Замахшарий айтади: 
“Бу сурада Аллоҳ таоло Қуръони 
каримни уч усул билан улуғла-
ган: биринчиси, Қуръонни нозил 
этишни фақат Ўзига мансуб қил-
ган, иккинчиси, унинг улуғлиги ва 
шарафини билдириб, номини очиқ 
айтмай, ишора билан келтирган, 
учинчиси, Қуръон нозил қилинган 

вақтнинг қадрини оширган”.
Абу Ҳурайра розияллоҳу анҳу-

дан ривоят қилинади. Расулуллоҳ 
соллаллоҳу алайҳи ва саллам: 
“Ким Қадр кечасини имон ва ихлос 
билан бедор ўтказса, унинг ўтган 
барча гуноҳлари мағфират қили-
нур”, дедилар (Имом Бухорий ри-
вояти).

Ривоят қилинишича, Мусо 

алайҳиссалом Аллоҳ таолога 
нидо қилиб: «Ё Раббим! Сенинг 
яқинлигингни билишни истайман”, 
деди. Аллоҳ таоло: “Мен Қадр ту-
нида уйғоқ бўлганларга яқиндир-
ман”, деди. Мусо алайҳиссалом 
яна: “Раббим, Сенинг раҳматин-
гнинг орзусидаман”, деди. Аллоҳ 
таоло: “Менинг раҳматим Қадр ке-
часида мискинларга раҳм қилган-
ларгадир”, деди. Мусо алайҳисса-
лом: “Раббим, сирот кўпригидан 
яшиндек ўтишни истайман”, де-
ганида, Аллоҳ таоло: “Қадр кеча-
сида фақирларга садақа берган-
ларни олдинроқ ўтказаман”, деди. 
Мусо алайҳиссалом давом этиб:  
“Раббим, жаннат боғларида бў-
лишни ва уларнинг мевасидан та-
новул қилишни истайман”, деди. 
“Қадр кечасида тасбеҳ айтиб, 
Мени зикр этиш билан машғул 

бўлганлар жаннат боғларига сазо-
вор бўлишади”, деди Аллоҳ таоло. 
Мусо алайҳиссалом: “Раббим, дў-
заҳдан нажот топишни истайман”, 
деганида, Аллоҳ таоло: “Қадр ке-
часида истиғфорни кўп айтганлар 
дўзаҳдан нажот топадилар”, деди. 
Мусо алайҳиссалом яна илтижо 
қилиб: “Раббим, Сенинг розили-
гингни топишни истайман”, де-
ганида, Аллоҳ таоло: “Эй Мусо, 
Менинг розилигимни Қадр кечаси-
да икки ракат нафл намоз ўқиган-
лар топадилар”, деди (“Зубдатул 
 воъизин” китобидан).

Қадр кечаси Рамазон ойининг 
нечанчи кечаси экани Аллоҳ ва 
Расули томонидан сир тутилган 
эди. Лекин саҳобалар Расулуллоҳ-
дан уни аниқлаб айтиб беришла-
рини кўп сўраганларидан кейин 
дастлаб ойнинг учинчи ўн кунлиги-
да, кейинроқ тоқ кечаларидан из-
лаш кераклиги ҳақида айтганлар. 
Охири у кечанинг аломатларини 
айтганларидан сўнг 27 кеча экани 
маълум бўлган (“Бағавий” тафси-
ри).

Аллоҳ таоло Қадр кечасининг 
баракотидан минг ойлик ибодат-
нинг ажру савобидан кўра яхшироқ 
ажру савоб беришидан умидвор 
бўлиш керак. Қадр кечасининг ва 
ундаги бедорлик, ибодат, намоз, 
Қуръон тиловати ҳамда илтижо, 
тазарру, дуолар фазлидан ўтган 
гуноҳларни кечиришидан умидвор 
бўлиши керак.

Қадр кечаси дуолар ижобат 
бўлади. Шу боис бу кечада кўпроқ 
юртимиз тинчлиги, халқимиз фа-
ровонлигини сўраб, дуо ва илти-
жолар қилайлик, азизлар!

Жасурбек домла РАУПОВ,
Тошкент вилояти
бош имом-хатиби

РАМАЗОН µикматлари

Ўрта Чирчиқ тумани “Нуроний” 
жамғармаси Кенгаши раиси Зикрия Юл-
дашев бошчилигида бир гуруҳ фахрий-
лар Рамазон ойининг муборак кунларида 
Иккинчи жаҳон уруши қатнашчиси, ”Ўрта-
сарой” жамоа хўжалигига қарийб 26 йил 
раҳбарлик қилган 98 ёшли Муҳиддин Ду-
санбоевни зиёрат қилиб, дуо олишди.

Шунингдек, шу куни отахонлар туманнинг 
“Кўкмўйин” маҳалласида истиқомат қилувчи, 
1гуруҳ ногирони, ҳаваскор шоир Обиджон 
Юсуповни ҳам йўқлашди. Шоир йигит меҳ-
монларга ўзининг ижод намуналаридан ўқиб 
берди.

Жамбул ҚУРБОНБЕКОВ,
фахрий журналист

Минг ойдан 
афзал кеча

– Бир вақтлар отам чизган сурат-
ларимни кузата туриб, фарзандларинг 
ҳам ўзингга ўхшаган ҳунар устаси бўл-
син, дея дуо қилганларида ичичимдан 
севингандим, – дейди Жасур ака. – 
Шукр, тўрт нафар фарзандимнинг ик-
китаси санъатга меҳр қўйди. Айниқса, 
қизим Паризод оиламизни элга танитди. 
Қизим билан фахрланаман. 

Ҳақиқатан ҳам Паризод ўз ишининг 
чевари. Унинг қўлида торнинг 
сими каби игнага тортилган ип ма-
толарда рангин нақшларни пайдо 
қилади. Ипнинг ҳар қатига эса бор 
меҳри ва кўз нурини жойлайди.

– 20152017 йилларда Рес
публика ихтисослаштирилган 
дизайн коллежининг "Бадиий 
каштачилик" йўналишида таҳсил 
олдим, – дейди Паризод. – Маъ-
лумки, миллий каштадўзлик халқ 
ҳунарманд чилик санъатининг энг 
қадимий турларидан бўлиб, азал-
дан либос ва буюмлар сержило 
кашталар билан безатилган. Юр-
тимизда каштадўзликнинг ўз анъана-
сига эга турли мактаб ва йўналишлари 
мавжуд. Жумладан, Нурота, Бухоро, 
Самарқандда кашталар асосан йўйма 
чок, Шаҳрисабзда йўрма, кандахаёл, 
ироқи, Тошкентда эса кўпроқ босма чок 
билан тикилган. Мен барча йўналиш
ларни синчковлик билан ўргандим ва 

йўйма чокда тикишни танла-
дим. Лекин ҳалигача изланиш 
ва ўрганишда давом этяпман.

Коллежнинг якуний бос
қичида ўқиб юрган кезларим 
Ўзбекистон Бадиий акаде-
мияси томонидан ташкил 
этилган ёш рассомлар Рес
публика кўриктанловида 
иштирок этиб, 1ўринни қўлга 

киритдим. Шу йили имтиёзли равишда 
Тошкент тўқимачилик ва енгил саноат 
институтининг дизайнерлик йўналишига 
ўқишга қабул қилиндим. Ҳозирги кунда 
оилавий тадбиркорликни бошлаганман. 
Меҳр қўшиб тиккан маҳсулотларимиз-
нинг бозори чаққон. Мақсадим – мил-
лий каштачилигимизнинг жилолари би-

тилган санъат асарлари даражасидаги 
маҳсулотларни дунёга янада танитиш.

Тинибтинчимас Паризод ижодий 
ишлари билан Республика ва Халқаро 
кўргазмаларда қатнашиб, қатор сов-
ринларни қўлга киритган. Жумладан, 
Ўзбекистон Бадиий академияси томо-
нидан ўтказилган анъанавий "Тасвирий 
ва амалий санъат" фестивалида олтин 
ва кумуш медаль, “Tashkent International 
Biennale of Applied Arts” кўриктанлови-
да сертификат ва диплом билан тақ-
дирланган. 

Нигора ЎРОЛОВА
/Тошкент ҳақиқати/

Абдуғани ЮСУПОВ олган суратлар

Майда гап
катта ишни ғарқ қилади

Бу билан: “Бирор катта, муҳим иш ҳал бўлаётганда гапни 
майдалаб, чувалаштириб, эзмалик қилма. Зероки, бу майда 
гаплар ичида катта иш йўқ бўлиб, чиппакка чиқиб кетиши мум-
кин. Ишни рўёбга чиқаришга, тез битиришга фойда берадиган 
гапни бамаъни қилиб, лўндасини гапир, вассалом”, деган маъ-
нода насиҳат қиладилар.

Манам эдим санингдек, 
санам бўласан манингдек

Бу мақолнинг келиб чиқиши қуйидаги афсонага боғлиқ: 
“Бир одам қабристон ёқалаб кетаётса, йўлда бир калла суя-
ги ётган экан. Ҳалиги одам уни оёғи билан тепиб, ўйнаб кета-
верибди. Шунда калла тилга кириб: “Манам эдим санингдек, 
санам бўласан манингдек”, деганмиш”. Бир киши бир кишини 
камситса (ё айбидан кулса), камситувчига қарата: “Менинг бу 
аянчли ҳолимга (масалан, қарилигимга) кулма, сен ҳам бир 
кунмас бир кун шундай ҳолга тушиб (масалан, қариб, ҳолдан 
тойиб) қоласан”, деган маънода шу мақолни айтади. Бу – қа-
димий мақоллардан бўлиб, уни XIV асрда Ҳофиз Шерозий, XV 
асрда Навоий, XVI асрда Бобур ишлатган.

Эй, Навоий олам аҳлидин вафо қилдинг тамаъ,
Мен эдим сенинг киби, мен янглиғ ўлғунг сен дағи.

(Навоий)
Даъвойи ишқ этиб ғайр Бобирни айб қилма,
Ким мен эдим сенингдек, сен бўлғасен манингдек.

(Бобур)
Ш. ШОМАҚСУДОВ,

“Ҳикматнома”

Матоларда жилоланган
рангин наºшлар

Юқори Чирчиқ туманининг “Баҳор” маҳалласида бадиий санъат-
га ошифта оила яшайди. Оила бошлиғи Жасур Холмуҳамедов рас-
сом, турмуш ўртоғи Наргизахон педагог. Уларнинг фарзанди Пари-
зод ёш бўлишига қарамай бадиий каштачилик йўналишида 40 дан 
зиёд шогирдлар тайёрлашга улгурди. Айни вақтда Паризод Хол-
муҳамедова П. Бенков номидаги Республика ихтисослаштирилган 
рассомлик мактабининг “Бадиий каштачилик” йўналиши бўйича 
мутахассислик фанидан ўқувчиларга сабоқ беради.

Қайд этилишича, жорий 
йилнинг 1517 апрель кунла-
ри Ўзбекистон ҳудудига совуқ 
ва нам ҳаво массалари кириб 
келади. Бу ҳақда Ўзгидромет 
бош директори ўз ижтимоий 
тармоқдаги саҳифаси орқали 
огоҳлантирди. 

Қайд этилишича, 1517 
апрель кунлари республика-
нинг тоғ олди ва тоғли ҳудуд-
ларида ёғингарчилик содир 
бўлиб, тоғларда қорга айлана-

ди, селсув тошқинлари юзага 
келиши мумкин.

1617 апрель кунлари Қо-
рақалпоғистон Республикаси, 
Хоразм ва Навоий вилояти 
шимолида ҳарорат 05 даража 
илиқгача, баъзи жойларда 1, 
3 даража совуқгача тушиши 
мумкин. 17 апрель куни совуқ 
антициклон таъсирида респуб
ликанинг шимолий ҳудудлари-
да ҳаво ҳарорати нолдан паст-
га тушади.

Устюртда кечаси ҳаво ҳаро-
рати 2, 3 даражагача тушиши 
кутилмоқда.

Ўзгидромет марказининг 
бошқа бир мутахассисининг 
айтишича, тунда ҳаво ҳарора-
тининг ноль даражага пасайи
ши ҳозирги мавсумда туп роқ 
сиртига салбий таъсир кўрса-
тиши, қишлоқ хўжалиги маҳ-
сулотларининг "совуқ уриш" 
ҳолатларини юзага келтириши 
мумкин.

Тоғ олди ва тоғли ҳудудлар-
да яшовчилар, ҳордиқ чиқа-
рувчилар ва ҳайдовчилардан 
эҳтиёт чораларига риоя этили-
ши сўралмоқда.

Иқлим Исси³ кийимларни жавонга солишга шошилманг
Ўзгидромет маркази Ўзбекистонда ҳаво ҳарорати 0 да-

ражага тушиб кетишидан огоҳлантирди. Ҳозирги мавсумда 
ҳавонинг бундай кескин совиб кетиши қиш лоқ хўжалиги 
маҳсулотларига ҳам салбий таъсир кўрсатиши мумкин.


